
Yazı Azərbaycan Respublikasının Prezidenti yanında Kütləvi İnformasiya Vasitələrinin İnkişafına Dövlət Dəstəyi Fondu 
tərəfindən maliyyələşdirilən “Regionların sosial-iqtisadi inkişafının təşviq edilməsi” layihəsi çərçivəsində çap olunub.

Hər il Göyçayda noyabr ayında 
keçirilən və artıq milli ənənəyə 
çevrilmiş Nar festivalı bu il də öz 
rəngarəngliyi və zənginliyi fərqlə-
nib. 12-ci dəfədir təşkil edilən bu 
məhsul bayramı Göyçayda mey-
vəçiliyin, eyni zamanda, turizmin 
inkişafı baxımından çox əhəmiy-
yətlidir. Hər il bir öncəkindən 
daha zəngin təşkil olunan bu bay-
ram yerli əhali ilə bərabər, ölkə-
mizə gələn qonaqların da böyük 
marağına səbəb olur.  Nar bayra-
mı Azərbaycanın öz mədəni irsini, 
adət-ənənələrini qoruyub saxladı-
ğını bir daha sübut edir, ölkəmizin 
dünyada təbliğinə xidmət göstərir. 
Nar iqtisadi cəhətdən gəlirli sahə-
dir,  onun insan sağlamlığı üçün 
də böyük əhəmiyyəti var. Nar 
şirəsindən və qabığından 20-dək 
xəstəliyin müalicəsində istifadə 
olunur. Təkcə bu il Göyçayın nar 
bağlarından 50 min tona yaxın nar 
istehsal olunacağı planlaşdırılır. 
Rayonda, həmçinin yeni və məh-
suldar nar sortlarının yetişdiril-
məsi, təzə nar bağlarının salınması 
istiqamətində də tədbirlər görülür. 
Son 4 ildə 250 hektar sahədə yeni 
nar bağları salınıb ki, burada da 
əsasən “Gülövşə”, “Vələs”, “Şən-
di”, “Şirin”, “Bala Mürsəl” sortları 
əkilib. İstehsal müəssisələri də im-
kanlarını ilbəil genişləndirirlər.
2017-ci ilin yanvar-sentyabr ayla-
rında Göyçay rayonunun sosial-iq-
tisadi inkişafının əsas göstəricilə-
ri yalnız narçılıqla deyil, həm də 
infrastruktur layihələrinin həyata 
keçirilməsi, aqrar sahənin daha da 
inkişaf etdirilməsi, yeni istehsal, ti-
carət və xidmət obyektlərinin inşa 
edilməsi, daimi iş yerlərinin açıl-
ması və s. ilə xarakterik olmuşdur. 
Həmin dövr ərzində rayon iqti-
sadiyyatının əsas sahələri üzrə 
istehsal olunmuş məhsul və xid-
mətlərin ümumi həcmi 2016-cı ilin 
müvafiq dövrü ilə müqayisədə 
21,2 faiz və ya 45,4 milyon arta-
raq 224,5 milyon manat olmuşdur. 
Sənaye müəssisələri və bu sahədə 
fəaliyyət göstərən fiziki şəxslər 

tərəfindən 24,2 milyon ma-
natlıq məhsul istehsal olun-
muşdur ki, bu da ötən ilin 
9 ayı ilə müqayisədə 11,2 
faiz çoxdur. Eyni zamanda, 
aqrar sahədə də müəyyən 
uğurlar əldə edilmiş, cari 
ildə 21,6 min ton buğda, 
19,7 min ton arpa istehsal 
olunmuş, keçən illə müqa-
yisədə taxıl istehsalı 11,2 
faiz, hər hektardan məhsul-
darlıq 5,6 faiz artmışdır. 
2017-ci il ərzində rayonda 
kənd təsərrüfatı sahəsində 
də ciddi uğurlar əldə edil-
mişdir. Bu sahədə barama-
çılıq xüsusilə qeyd olunma-
lıdır. Belə ki, baramaçılıq 
sahəsində rayonun əvvəlki 
illərdəki şöhrətinin qaytarıl-
ması istiqamətində müvafiq 
iş aparılmış, 44 kumdarla 
1900 qram barama qurdu 
bəslənməsi üçün müqa-
vilələr bağlanılmış, 5293 kq  
barama tədarük edilərək 
tapşırığa 105,9 faiz əməl 
edilmişdir. Barama tədarü-
künün həcmi ötən illə müqayisədə 
4,6 dəfə artmış, baramaçılığın yem 
bazasının daha da möhkəmləndi-
rilməsi üçün tədbirlər görülmüş, 
Çin Xalq Respublikasından gətiril-
miş tut tinglərinə lazımi aqrotex-
niki qulluq göstərilməsi və qorun-
ması təmin olunmuşdur.    
Ölkədə, həmçinin çəltikçiliyin in-
kişafı ilə bağlı mühüm işlər görül-
müş,  cari ildə rayonda 219 hektar 
sahədə çəltik əkilmiş və bol məh-
sul yetişdirilmişdir. Doqquz  ay 
ərzində 196 hektar sahədə biçin 
aparılaraq, 250 tondan artıq çəltik 
tədarük edilmişdir. Lakin biçin 
kampaniyası lazımi şəkildə təşkil 
edilmədiyindən çəltik yığımının 
optimal müddətləri pozulmuş, 
havaların yağmurlu keçməsi ilə 
əlaqədar kombaynların işində 
ciddi problemlər yaranmış, bəzi 
yerlərdə çəltik sahələrinin əl ilə 
biçilməsi zərurəti yaranmışdır. 
2018-ci ildə çəltik əkinləri sahəsi-

nin ən azı 2 dəfə artırılması üçün 
lazımi tədbirlər görülməli və in-
didən münasib torpaq sahələri 
seçilməlidir. Çəltik bitkisinin di-
gərlərindən fərqli olaraq suvarma 
suyuna olan tələbatı dəfələrlə çox 
olduğuna görə seçiləcək sahələrin 
su ilə təminatına daha ciddi fikir 
verilməlidir. Hesabat dövrü ərzin-
də 434 hektar sahədə qarğıdalı, o 
cümlədən 383 hektar sahədə dən-
lik qarğıdalı əkilmiş, 540 ton silos, 
438 ton dənlik qarğıdalı isteh-
sal olunmuşdur. Rayonun kənd 
təsərrüfatının əsas sahələrindən 
olan tərəvəzçiliyin, xüsusən faraş 
tərəvəzçiliyin inkişafına xüsusi 
diqqət yetirilmiş, ümumi sahəsi 
280 hektar olan 7565 istixanada 30 
min tondan artıq faraş pomidor və 
xiyar istehsal olunmuşdur ki, bu 
məhsulun da böyük hissəsi ixrac 
edilərək, sahibkarlara xarici val-
yutada gəlir əldə etməyə imkan 
vermişdir. Yanvar-sentyabr ayla-
rında bütövlükdə kənd təsərrüfa-

tında məhsul buraxılışı ötən 
ilin müvafiq dövrünə əsasən 
12,7 faiz artaraq 82,5 milyon 
manat olmuşdur. 
Prezident İlham Əliyevin aq-
rar-sənaye kompleksinin in-
kişafı sahəsində verdiyi tap-
şırıqlara uyğun olaraq, cari 
ildə kənd təsərrüfatı təyinatlı 
torpaqlardan istifadə vəziyyə-
ti yoxlanılmış, icarəçilərin isti-
fadəsinə mövcud qanununve-
riciliyin tələbləri pozulmaqla 
verilmiş, təyinatı üzrə istifadə 
edilməyən 1000 hektar torpaq 
sahəsi müəyyənləşdirilmiş, 
həmin torpaq sahələrinin geri 
qaytarılması və yazlıq əkin-
lərin aparılması  təmin olun-
muşdur. 
Uzun illər səmərəsiz istifadə 
olunan torpaq sahələrinin əkin 
dövriyyəsinə cəlb edilməsi, 
həmin torpaq sahələrinin su-
varma suyu ilə təminatının 
bərpa edilməsi istiqamətin-
də əməli tədbirlər görülmüş, 
yanvar-sentyabr aylarında ra-
yonun Çaxırlı, Kürdşaban və 

Ləkçıplaq kəndlərinin ərazisində-
ki təsərrüfatdaxili kollektor-drenaj 
şəbəkələrinin 27435 p/m-lik hissə-
sində 42,3 min kub.m həcmində 
lildən təmizləmə işləri aparılmış, 
201,5 km uzunluğunda suvarma 
arxları lil və çöküntülərdən təmiz-
lənmiş, arxların suötürmə qabi-
liyyəti artırılmışdır. Göyçay çayı 
məcrasında 460 min kubmetr həc-
mində məcra təmizləmə işləri apa-
rılmış, 35 ədəd hidrotexniki qurğu 
təmir edilmiş, Ləkçıplaq, Yeniarx, 
Alxasava, Cəyirli, Yekəxana, Ulaş-
lı-şıxlı, Qaraman, Mollahacılı və 
Qarayazı kəndlərinin əkinəyararlı 
torpaq sahələrinin suvarma suyu 
ilə təminatının yaxşılaşdırılması 
üçün əlavə tədbirlər görülmüşdür.  
 Rayon əhalisinin elektrik enerjisi, 
təbii qaz və içməli su ilə təchizatı-
nın yaxşılaşdırılması sahəsində də 
bir sıra işlər görülmüşdür. Cari ilin 
doqquz ayında  rayon paylayıcı 
elektrik şəbəkəsi tərəfindən Aşağı 

Qaraməryəm, Qarabaqqal, Kürd-
şaban, Cəyirli, Çaxırlı, Qaramər-
yəm, Alpout və Çərəkə kəndlərin-
də zədələnmiş 10 transformator, 
şəhər və kənd yaşayış məntəqələ-
rində 439 ədəd istismara yararsız 
elektrik dirəkləri yeniləri ilə əvəz 
edilmiş, şəhər ərazisində, həmçinin 
Ərəbcəbirli, Yalman, Mollahacılı və 
Çaxırlı kəndlərində 14,1 km uzun-
luğunda SİP kabellər çəkilmişdir. 
Ölkə prezidenti tərəfindən kənd 
əhalisinin içməli su ilə təminatı-
nın yaxşılaşdırılması üçün verdiyi 
sərəncamlara əsasən, respublika-
nın 270 kəndində layihələrin icra-
sı nəzərdə tutulur. Həmin sərən-
camlara uyğun olaraq, Ekologiya 
və Təbii Sərvətlər Nazirliyi tərəfin-
dən rayonun Ərəbşahverdi, Xəlitli, 
Hacıağabəyli, Qaraxıdır, Şəkili və 
Çərəcə kəndlərində modul tipli su 
təmizləyici qurğuların  quraşdırıl-
masına, “Azərsu” Açıq Səhmdar 
Cəmiyyəti tərəfindən rayonun 15 
kəndinin - Müskürlü, Kürdşaban, 
İnçə, Alxasava, Aşağı Qaramər-
yəm, Alpout, Çaxırlı, Yenikənd, 
Şıxəmir, Bığır, Hacalıkənd, Qa-
rabaqqal, Çayarxı, Məlikkənd və 
Mollahacılı kəndlərinin içməli su 
ilə təminatının yaxşılaşdırılması iş-
lərinə başlanılmışdır. Bəzi kəndlər-
də tikinti işləri əsasən başa çatdırıl-
mış və hazırda şəbəkənin sınaqdan 
çıxarılması üçün tədbirlər görülür. 
“Azərsu” tərəfindən rayonun Qa-
raməryəm bölgəsini əhatə edən 
kəndlərin içməli su ilə təminatının 
daha da yaxşılaşdırılması istiqamə-
tində tədbirlər davam etdirilir və 
bu ərazidəki 8 kəndi içməli su ilə 
təmin etmək üçün İsmayıllı rayo-
nunun ərazisindəki yeraltı su mən-
bəyindən yeni su şəbəkəsinin çəkil-
məsi üçün layihə-smeta sənədləri 
hazırlanır. 
Şəhərin su təchizatı və kanalizasi-

ya sisteminin yenidən qurulması 
layihəsi çərçivəsində 10 mindən 
artıq abonentə yeni su mənbə-
yindən içməli su verilişi təmin 
olunmaqdadır. Hazırda rayonun 
Şəhadət kəndində şəhərin çirkab 
sularını təmizləyən qurğu komp-
leksində son tamamlama işləri 
aparılır və layihə üzrə tələb olu-
nan avadanlıqların quraşdırılma-
sına başlanılıb. 
Əhalinin məşğulluq səviyyəsi-
nin artırılması, yeni iş yerlərinin 
açılması və ilk növbədə imkansız 
vətəndaşların işlə təmin olunması 
istiqamətində də müəyyən tədbir-
lər həyata keçirilmiş, cari ilin yan-
var-sentyabr ayları ərzində 1033 
yeni iş yeri açılmışdır ki, bunun da 
1026-sı daimi iş yerləridir. 
Göyçay rayon İcra Hakimiyyəti 
tərəfindən investisiya mühitinin 
yaxşılaşdırılaması istiqamətində 
müəyyən tədbirlər həyata keçiril-
miş, 9 ay ərzində sahibkarlar tərə-
findən  rayona 6 milyon 873 min 
manat investisiya yatırılmışdır. 
İnvestisiyaların 335 min manatı 
kənd təsərrüfatına, 1228 min ma-
natı yeyinti sənayesinə, 1710 min 
manatı xidmət sahələrinə, 400 min 
manatı bank sektoruna, 3200 min 
manatı Logistika Mərkəzinin  ti-
kintisinə cəlb edilmişdir. 
Qeyd edək ki, Göyçayda son illər 
özünü göstərən inkişafın nəticə-
sidir ki, Azərbaycan Respublika-
sının Prezidenti yanında İqtisadi 
İslahatların Təhlili və Kommuni-
kasiya Mərkəzi tərəfindən hazır-
lanmış “2016-2017-ci illər üzrə Re-
gionların İnvestisiya Reytinqi”nə 
əsasən, Göyçay rayonu 2016-cı 
ilə nisbətən 5 pillə irəliləyərək, 
respublikanın 63 şəhər və rayonu 
arasında 38-ci yerdən  33-cü yerə 
yüksəlmişdir.

Mətanət Hüseynova

“Regionların sosial-iqtisadi inkişafı Dövlət proqramlarının
icrası bölgələrimizin simasını dəyişdirmişdir.”

İ.Əliyev

Yanvar-sentyabr ayların-
da Bakı şəhərinin toxucu-
luq sənayesi, geyim, dəri 
və dəridən məmulatların, 
ayaqqabıların istehsalı sa
hələrində 73,8 mln. manat 
dəyərində məhsul istehsal 
edilib. 
Bakı Şəhər Statistika İda
rəsindən  bildiriblər ki, əv
vəlki ilin yanvar-sentyabr 
ayları ilə müqayisədə toxu-
culuq sənayesində 44,1%, 

geyim istehsalında 5,3%, 
dəri və dəridən məmulatlar, 

ayaqqabı istehsalında 22,1% 
artım müşahidə olunub.

Noyabrın 7-də Azərbaycan 
Respublikasının Prezidenti İl-
ham Əliyev Azərbaycanda neft 
yataqlarından sənaye üsulu ilə 
iki milyardıncı ton neftin ha-
sil edilməsi münasibətilə neft 
və qaz sənayesinin inkişafın-
da xidmətlərinə görə bir qrup 
neftçinin təltif edilməsi ilə bağlı 
sərəncamlar imzalayıb.
Sərəncamlara əsasən, 1 nəfər 
“Şöhrət” ordeni, 2 nəfər 2-ci 
dərəcəli “Əmək” ordeni, 12 
nəfər 3-cü dərəcəli “Əmək” 

ordeni, 48 nəfər “Tərəqqi” me-
dalı ilə təltif olunub, 3 nəfərə 
isə Azərbaycan Respublikası 
Prezidentinin fərdi təqaüdü 
verilib. 
Həmçinin, Azərbaycanda neft 
yataqlarından sənaye üsulu ilə 
iki milyardıncı ton neftin ha-
sil edilməsi münasibətilə neft 
və qaz sənayesinin inkişafın-
da xidmətlərinə görə 8 nəfərə 
“Əməkdar mühəndis”, 1 nəfərə 
“Əməkdar hüquqşünas” fəxri 
adı verilib.

Noyabrın 7-də iqtisadiyyat naziri 
Şahin Mustafayev Əfqanıstanın 
maliyyə naziri Eklil Əhməd Haki-
minin rəhbərlik etdiyi nümayəndə 
heyəti ilə görüşüb.
“Azəravtoyol”, “Ərzaq məhsul-
larının tədarükü və təchizatı” 
səhmdar cəmiyyətlərinın, Azər-
baycanın ixrac assosiasiyaları 
rəhbərlərinin, 25 iri yerli şirkətin 
nümayəndəsinin iştirak etdiyi 
görüşdə nazir Şahin Mustafayev 
Azərbaycan-Əfqanıstan əlaqələri-
nin inkişaf etdiyini, əməkdaşlığın 
genişlənməsində qarşılıqlı səfər-
lərin və keçirilən görüşlərin əhə-
miyyətini diqqətə çatdırıb. Azər-
baycan humanitar, hərbi təhsil və 
tibbi təlimlər, minalardan təmiz-
ləmə, mülki treninqlər sahələrin-
də Əfqanıstana dəstək göstərir.
Ölkələrimiz ticarət, investisiya, İKT, 

xidmət və s. kimi iqtisadi sahələrdə 
də əməkdaşlıq edir. 2017-ci ilin fev-
ralında Kabilə ixrac missiyası təşkil 
edilib və missiya çərçivəsində bir 
sıra Azərbaycan məhsullarının ix-
racına dair razılıqlar əldə olunub. 
Görüşdə qeyd edilib ki, Azərbay-
can 14-15 noyabrda Aşqabadda ke-
çiriləcək Əfqanıstan üzrə Regional 
İqtisadi Əməkdaşlıq Konfransında 
(RECCA) təmsil olunacaq. 
İqtisadi əlaqələrin genişləndirilmə-
si baxımdan müxtəlif sahələr üzrə 
hüquqi bazanın yaradılmasının 
əhəmiyyətini vurğulayan nazir Şa-
hin Mustafayev hazırda ölkələri-
miz arasında müzakirə edilən bir 
sıra sənədlərə, o cümlədən İqtisadi 
və Ticarət Əməkdaşlığı haqqında 
Sazişə dair fikirlərini bölüşüb. Bil-
dirilib ki, bu ilin 9 ayında Azərbay-
candan keçməklə Avropadan Əfqa-

nıstana hərəkət edən TIR-ların sayı 
5 dəfəyə yaxın artıb. Bu yaxınlarda 
Bakı-Tbilisi-Qars dəmir yolunun 
istifadəyə verildiyini xatırladan na-
zir Şahin Mustafayev bu mühüm 
əhəmiyyətli dəmir yolu xəttinin 
Əfqanıstan daşımaları üçün böyük 
imkanlar yaratdığını vurğulayıb. 
Bundan başqa, Əfqanıstanda yer-
ləşən NATO qüvvələrinin tələbatı-
nı ödəmək məqsədilə Azərbaycan 
şirkətləri onları qida və geyimlə 
təchiz edə və ya bu sahədə birgə 
müəssisələr yarada bilər. Nazir 
Şahin Mustafayev Bakının da na-

mizəd şəhərlər sırasında olduğu 
“EXPO 2025” beynəlxalq tədbiri-
nin Azərbaycanda keçirilməsinə 
Əfqanıstanın dəstək olmasını xahiş 
edib. Əfqanıstanın maliyyə nazi-
ri Eklil Əhməd Hakimi ölkəsinin 
Azərbaycanla iqtisadi əməkdaşlı-
ğın genişləndirilməsində maraqlı 
olduğunu və iki ölkə arasında iqti-
sadi əlaqələrin inkişaf istiqamətlə-
ri barədə fikirlərini bildirib, Əfqa-
nıstanın Bakı-Tbilisi-Qars dəmir 
yoluna böyük maraq göstərdiyini 
vurğulayıb. 

Yaxın zamanlarda Azərbaycan-
da pensiya xərclərinin hesab-
lanması üçün xüsusi hökumət 
komissiyası yaradılacaq.
Trend-in məlumatına görə, bunu 
2018-ci il dövlət və icmal büdcə-
nin layihəsinin müzakirələrinin 
ikinci günündə əmək və əhali-
nin sosial müdafiəsi naziri Səlim 
Müslümov deyib.
Nazir xatırladıb ki, Əmək mə-
cəlləsinə edilən dəyişikliklərdən 
sonra Dövlət Sosial Müdafiə Fon-
duna transferlər anlayışı aradan 
qalxdı. Bunun əvəzində “dövlət 
büdcəsinin öhdəlikləri” anlayı-
şı daxil edildi: “Pensiyaçıların 
dəqiq bölgüsü yarandı. Yəni, 
1992-ci ilə qədər yaranmış pen-

siya öhdəlikləri indi dövlət büd-
cəsinin öhdəlikləri hesab olunur. 
Altı ay ərzində xüsusi hökumət 
komissiyası 1,3 milyon pensiya-
çının hər birinin işinə baxacaq ki, 
onların stajlarını müəyyən etsin”.
O, əlavə edib ki, dövlət qulluqçu-
larına və hərbçilər üçün nəzərdə 
tutulmuş artımdan başqa, hö-
kumət hər ay pensiyaların ödənişi 
üçün 228 milyon manat ayıracaq.
S.Müslümov onu da qeyd edib 
ki, dəyişikliklər pensiyaların in-
deksləşməsinə də təsir göstərəcək: 
“Fərq ondadır ki, əvvəl pensiya 
baza və sığorta hissəsinə bölünür-
düsə, indi o anlayışlar yoxdur və 
2018-ci ildə indeksləşmə pensiya-
nın bütün həcmini əhatə edəcək”.


